
Minista Shewchuk unalu NWMBlu Angiqatigiiktuk uvuuna Baffin 
Baymi Tamatkirlugit Anguyauyukhat  

 
(Maassi 5, 2010 Iqaluit) – Nan;ngariyauyuq Daniel Shewchuk, Minista Avatiliqiyitkunni 
Kavamangani Nunavut, angiqtaa ihumaliurutaa Nunavunmi Uukayuliqiyitkut Katimayiita 
(NWMB-mik taivagaat) ikiglivalliayaangani nanuqtakhat Baffin Baymi  Kihimi, 
amigaqhurnarnianut munarinirmut ihumagiyauyumut, Minista Shewchuk aallannguqtirniaqtaa 
NWMB-kut ihumaliurutaat iliuqharlugu ikiglihimayuq angunahuaqtakhait uvani 2010mi 
atuqtakhaq, nutaqqinngillugu 2011mi pinahuaqtaraluangat NWMB-kut ihumaliurutaagut.  
 
Ihumaliurut, ikiglinahuarlugit Baffin Baymi tamatkirlugit anguyauyukhat (TAH) 10nik nanurnik 
atauhirmi ukiumi hitamat ukiut naallugit, piyauhiamyuq ihuaqhailraaqhutik tamarmik. “Una 
ihumaliurut nakuuyuq pinahuaqtaat munariyauyaangani tamainnit nanurnik Baffin Baymi” 
uqaqtuq Minista Shewchuk. “Pinahualluaqtavut hamna aularaannginnariangani tamaita huraat 
atuqtakhait hivunipta, aturlugu atauttikkut munariniq naunaiqtauhiamyuq nunataarnikkut 
angiqatigiigutimi. Nakuutqiaq hailiyuq tuhaqkhaq uvuuna Baffin Baymi nanurnik qaffiuyaitigut 
naunaiyaihimayuq ihumaalugiyakhamik, quviahuktungalu taapkua NWMB-kut angiqhimangmata 
qanuriliurutikhaqarqarnaqtumik.”   
 
Una munarinikkut pinahuaqtauyuq piyauyuq sainiqtaulihaaqhimayuq Nunavut-Kanata-Kalaalliit 
Nunaat Naunaitkut Angiqatigiigutimik, iliuraihimayuq katimayikhamingnik unalu atuqtumit 
atuqtumut katimayikhanik ikayuriangani qakuguraaluk aularaannginnariangani munariniq 
hapkuninng ananurnik.   
 
Ilangalu anguyauyukhat ikiglivallianiantu, NWMB-kut Ministalu angiqtuk nutaannguqhimayut 
titiraqhimayut ikayuutikhallu nunallaanut iharianaqtut. “Ilittuqhailiqtugut nutaanik 
qauyihaitjutikhanik, ilaqarniaqtut Inuit Qaujimajatuqanginnik nutaaniklu qaffiuniinnik 
naunaiyailuta 2014 tikitpat,” uqaqtuq  Minista Shewchuk. ”Atuliqtugullu nutaanik atuqtakhanik 
ikauriangani pittailinirmut ingattarnaittumiklu ahiruqtiqtainnik nannut.” 
 
Nunavutip uumayuliqinirmut munariniq tamainnit naunaiyaqhimayuq Nunavut Nunataarnikkut 
Angiqatigiigutaani piyakhamiklu tamaita hanayakhaanik ihumagiyauyunik tamainnit 
ilautjutiqaqtunit naalaktauyaangani ihumagiyauyaanganilu uumayuliqinikkut ihumaliuliraangata.  

